
 ماوەیەكی زۆرە نیللی مەقدسی گۆرانی دەڵێ 
و ل������ە لوبنان ناوبانگ������ی جەماوەرێكی زۆری هەیە لە 
لایەن خەڵك ناس������راوە زۆر جار ل������ە رێگای هونەرەكەی 
و ئەو گۆرانیانەی پێشكەش������ی دەكات جاری واش هەیە 
لەرێگای ئەو پروپاگەندانەی كە دەربارەی بڵاودەكرێنەوە یان 
بەهۆی ناكۆكییەكانی لەگ������ەڵ كۆمپانیا هونەرییەكان، بەڵام 
هەرچۆنێك بێت گۆرانییەكانی س������ەركەوتوو ب������وون و توانیویەتی 
ل������ە رێگای هونەرەكەیەوە بوونی خۆی بس������ەلمێنێ لە ماوەیەكی 

كەمدا.
پرسیارێكی گۆڤاری گوڵانی دایەوە.لە پەیوەندییەكدا نیللی مەقدس������ی بەمش������ێوەیە وەڵامی چەند 

نیللی مەقدسی :
دەنگ و رەنگی 
هــونەرمـــەند 
تــەواوكەری
 یەكـــترن

لای  ت������ۆ  *ناوبانگ������ی 
جەماوەر لە چ ئاستێكدایە؟

ناوبانگ  بەدەستهێنانی   -
و ناس������راوی لەن������او خەڵكدا 
بەڵام  نییە،  ئاس������ان  كارێكی 
ئەوەی لەمە زەحمەتترە ئەوەیە 
چۆن بتوانی������ن ئەو ناوبانگەی 
بپارێزین بۆ ماوەیەكی زۆر،  خۆمان 
زۆر لە هونەرمەندان ناوبانگیان هەبوو، بەڵام 
ئێس������تا كەس هەر لە یادیشی نەماون ئەمەش 
پێویس������تی بە ئ������ەرك و ماندووبوونێكی زۆر 

هەیە.
* ئافرەتی هونەرمەند دەتوانێت بێ تەنازول 

كردن بەردەوام بێت لە كاری هونەری؟
- من دژی ئ������ەو بۆچوونەم،چونكە مەرج 

نییە هەموو شتێك بە تەنازول كردن بێت، ئەگەر 
كەس������ێك هونەرمەندێكی راستەقینە بێت ئەوا 
دڵنیام خەڵكی تر دەب������ێ تەنازولی بۆ بكەن، 
چونكە پێویستیان بە بەهرە و تواناكانی ئەوە، 
خەڵكانی تریش مەبەستم كۆمپانیا و شاعیر و 
ئاوازدانەرە، چونكە هەر یەكە لە لای خۆیەوە 
هەوڵ دەدات س������وود لە توانا و ناوبانگی ئەو 
هونەرمەن������دە وەربگرن، كۆمپانیاكان بۆ ئەوەی 
لە رووی ماددییەوە سوودی لێوەربگرن شاعیر 
و ئاوازدانەرەكانی������ش حەز دەكەن ناویان لە پاڵ 
ناوی هونەرمەندە ب������ە تواناكانەوە بێت، بەڵام 
لەوانەیە كەس������انێكیش هەبن ك������ە ناتوانن لە 
بواری هونەریدا س������ەركەوتوو بن و ش������وێنی 
خۆی������ان بكەنەوە، ب������ۆ ئ������ەوەی بیانویەك بۆ 
سەرنەكەوتنی خۆیان بدۆزنەوە و لە سەركەوتنی 

دیمانە: خەلیل بلەیی

كەس������انی دیكەی كەم بكەنەوە هەڵدەستن بە 
بڵاوكردنەوەی ئ������ەم جۆرە، پڕوپاگەندانە بەڵام 
مەرج نییە تەنی������ا ئافرەت لە بواری هونەریدا 
تەنازول بكات، پی������اوان نابێ وابیربكەنەوە كە 
تەن������ازول هەبێت ئافرەت دەیكات نەخێر ئەگەر 

هەبێ بۆ پیاویش هەیە .
* تۆ ماوەیەك ون دواتر بە كارێكی جوان و 
سەركەوتوو دەگەڕێیتەوە هۆكاری ئەمە چییە 

؟
- من بڕوام بە زۆری ش������تەكان نییە، مەرج 
نییە ئەوەی كاری زۆر پێشكەش بكات هەموو 
كارەكانی باش بن، با من س������اڵانە تەنیا یەك 
گۆرانی پێش������كەش بكەم، ب������ەڵام مەرجە ئەو 
گۆرانییە ش������وێنی خۆی لە دڵی جەماوەردا 
بكات������ەوە و ناوبانگێكی ب������اش بۆ هونەرمەند 
دروست بكات و ببێتە مایەی ئەوەی جەماوەر 
دەس������ت خۆشیی لێبكەن، نەك س������اڵانە دەیان 
گۆرانی پێش������كەش بكەن و هیچیان شایەنی 
دەستخۆش������ی جەماوەر نەبن، ب������ۆ كلیپیش بە 

هەمان شێوەیە.
* پەیوەندیت لەگەڵ هونەرمەندان چۆنە؟

- بێگومان لەبەر ئ������ەوەی ئێمە هەموومان 
لە ی������ەك ب������واردا كار دەكەین ئەوا پێویس������تە 
پەیوەندیش������مان هەبێ������ت، بەڵام پێویس������تە ئەو 
پەیوەندییەی ئێم������ە دوور بێت لە بەرژەوەندی 
تایبەت بەڵكو تەنیا بەرژەوەندی هونەرەكەمان 
و چۆنیەتی پێشخستنیمان لەبەر چاو بێت، بە 
گشتی پەیوەندیم لەگەڵ هەموو هونەرمەندان 
زۆر باش������ە و هەموویان زۆر خۆشەویس������تی 
من������ن، ئەگەر زۆر لێیان نزیكی������ش نەبم ئەوا 
هیچ گرفت������م نییە لەگەڵیان و س������وپاس بۆ 
خوا تا ئێستا هیچ گرفتێكی ئەوتۆم لەگەڵ 
كەسیاندا نییە و پەیوەندیشم لەگەڵ هیچیان لە 
چوارچێوەی كاری هونەریدا بووە و زۆر جار لە 
هەندێك كارد راوێژیان پێدەكەم بە هەمان شێوە 

ئەوانیش راوێژم پێدەكەن .
* كەموكوڕییەكانی تۆ چین؟

- ناڵێ������م كەموكوڕی، بەڵام پێویس������تم بەوە 
هەیە ك������ە گرنگی زیاتر ب������ە كارەكانم بدەم 

بەتایبەتی لە بوارەی بڵاوبوونەوەی زیاتر. 
* دەنگ یان رەنگ زیاتر دەبنە هۆی 

سەركەوتنی هونەرمەند ؟

- هیچیان بە تەنیا سوودی نییە بەتایبەتی 
لەو سەردەمەی ئێستاماندا كە سەردەمی دەنگ 
و رەنگە، هەردووكیان تەواوكەری یەكترن، بەڵام 
كلیپ ئێستا بووەتە یەكێك لە پێداویستییەكانی 
كاری هونەری بۆ ئ������ەوەی هونەرمەند زیاتر 
بناسرێ لە لایەن جەماوەرەوە، هەرچەند دەبێ 
ئەوەش بڵێین كە هەندێ������ك هونەرمەند هەبووە 
ب������ێ ئەوەی كلیپیش هەبێت ی������ان تەكنۆلۆژیا 
بەو شێوەی ئێستا بێت ناوبانگێكی باشیان بۆ 
خۆیان پەیدا كردووە و ئەگەر كلیپیشیان هەبێت 
ئەوا ژمارەیان لە پەنجەكانی یەك دەست تێپەڕ 
ناكات نموونەش������مان زۆرە چ لە لوبنان یان لە 

وڵاتەكانی دیكەی عەرەبی.
* وەك ئافرەتێك������ی هونەرمەند ترس������ت لە 

چی هەیە؟
- بێگومان هەم������وو مرۆڤێك كاتێك كارێك 
ئەنج������ام دەدات ئەوا س������ەرەتا ترس������ێكی لە 
دڵ������دا هەیە، ب������ۆ منی������ش وەك ئافرەتێك و لە 
س������ەرەتای  لە  رۆژهەڵاتی  كۆمەڵگایەك������ی 
چوونە ناو كاری هونەرییەوە ترس������ێكی زۆرم 
هەبوو، چونكە كۆمەڵگا رەحم بە كەس ناكات 
هەرچەندە ماڵ������ەوەم زۆر هاوكاری منیان كرد 
و پش������تگیری تەواویان كردم و هەر ئەوانیش 
هاندەری س������ەرەكیم بوون بۆ ئ������ەوەی روو لە 
هون������ەر بك������ەم، بەتایبەتی باوك������م كە خۆی 
هونەرمەندێكی كۆنە و پەیوەندییەكی بەهێزی 
هەی������ە لە ناوەندە هونەرییەكاندا بەش������ێوەیەكی 

گشتی، بێگومان پاڵپشتی كردنی بەردەوامی 
ل������ە  لێ������م كاریگەرییەك������ی زۆری هەب������وو 
س������ەركەوتنی مندا، بەڵام سەرەڕای ئەمەش 
ترسم هەر هەبوو، لێرەدا دەبێ شتێكی دیكەش 
بڵێم ئەویش ئەوەیە س������ەرەڕای ئەوەی من زۆر 
بڕوام بە تواناكانی خۆم هەبوو كاتێك دەس������تم 
بە گۆرانی گوتن كرد، بەڵام بیرم لە زۆر شت 
دەكردەوە وەك ئەوەی ئایا دەتوانم س������ەركەوتن 
لەو بوارە بەدەس������ت بهێنم و ب������ەردەوام بم یان 
سەركەتوو نابم، بەتایبەتی ئێستا كە ژمارەی 
هونەرمەندە سەركەوتوو و باشەكان گەلێك زۆرە 
و بۆ ئەوەی ش������وێنی خۆم لەناویاندا بكەمەوە 
ئەوا پێویستە خۆم زۆر ماندوو بكەم و هەوڵی 

زۆریش بدەم.
* ئاستەنگەكانی بەردەم هونەرمەندان چین 

؟
- هەم������وو كارێك كە مرۆڤ ل������ە ژیاندا 
بیكات جۆرە ئاس������تەنگێكی دێتە سەر رێگا، 
بەڵام مرۆڤ هەمیشە دەبێ بیر لە سەركەوتن 
و زاڵ بوون بەس������ەر ئەم ئاستەنگانەدا بكاتەوە 
و حس������ابێكی تەواویان بۆ ب������كات هەرچەندە 
زۆر بڕوایش������ی بە تواناكان������ی خۆی هەبێت، 
ئاستەنگەكانی بەردەم هونەرمەندان زۆرن یەكێك 
لەوانە ئەوەیە رەنگە كەس������انێكی زۆر قەدری 
ئ������ەو كارە نەزانن كە تۆ دەیكەی و قس������ەی 
سەیریش������ت دەربارە بك������ەن، هەروەها زۆر جار 
هونەرییەكانی  كۆمپانیا  لەگەڵ  هونەرمەندان 
بڵاوكردنەوەی كارە هونەرییەكان گرفتی هەیە 
یان لەگ������ەڵ دەزگاكانی راگەیاندن بەتایبەتی 
كاتێك هەندێك زانیاری ناراس������ت و نادروست 
دژی هەندێ������ك ل������ە هونەرمەندە ن������اودارەكان 
بڵاودەكەن������ەوە تەنی������ا ب������ۆ ئ������ەوەی ژمارەی 
فرۆشتنی رۆژنامەكانیان زیاد بكات، هەروەها 
گرفتی دیكەش هەیە، بەڵام هونەرمەند دەبێ 
ئەمانە بە س������ینگێكی فراوان������ەوە وەربگرێت، 
چونك������ە ناوبانگ دەركردنی������ش باجی خۆی 
هەی������ە و دەبێ ئام������ادە بین ئەم باجە 

بدەین.
*تۆ ئەگەر ل������ەو گۆرانیانەش 
كە خەمی پێوە دیارە و گوزارشت 
ل������ە خەم و ناخۆش������ی دەكەن تا 

 ئامادەم باجی
بەناوبانگی بدەم

رادەیەك س������ەرنجڕاكێش و وروژێنەری 
هۆكاری ئەمە بۆچی دەگەڕێتەوە ؟

- دەركەوتن������ی من بەوش������ێوەی كە 
دەیبینن لە كلیپەكاندا زۆر جار لەس������ەر 
جیاوازی  ب������ەڵام  دەرهێنەرە،  داخوازی 
من لەگەڵ هونەرمەندانی دیكە ئەوەیە 
هەندێكی������ان ب������ەوە رازی نین دەرهێنەر 
چیی������ان پێ بڵێ������ت و زۆر جار ئەوەی 
ناكەن  جێبەجێ������ی  دەیڵێت  دەرهێن������ەر 
كەچی من هەر شتێكی دەرهێنەر پێم 
بڵێت دەیكەم تەنانەت خۆیشم هەندێك 
ج������ار بیرۆكەی خۆم پێش������كەش بە 
دەرهێنەر دەك������ەم و هەر كارێكیش تا 

ئێستا كردوومە بە قەناعەتەوە بووە.
وەك  گۆرانیان������ەی  ئ������ەو   *
كلی������پ تۆماری������ان دەكەی كێ 

هەڵیاندەبژێری؟
ل������ە  - ئەم������ە یەكێك������ە 
هونەرمەندان،  گرفتەكان������ی 
چونك������ە ئێمە زۆر گۆرانی 
وەك  ئەوەی  بۆ  دادەنێین 
كلیپ تۆماریان بكەین 
سەرمان  جار  زۆر  و 
بۆی������ە  لێدەش������ێو، 
راوێژ  پێویس������تە 
یان  كۆمپانیا  بە 
جەماوەر بكەین، 
هەندێك جاریش 

خۆم������ان هەڵیدەبژێری������ن و پش������ت بە خۆمان 
دەبەستین .

*چی دەڵێی ب������ۆ دیاردەی تێكەڵ بوونی 
هون������ەری گەلانی بە یەكتری ئایا دژی ئەم 
هەنگاوەی ی������ان پش������تگیری لێدەكەی وەك 

لوبنانییەك؟
- بێگومان تێكەڵ كردنی هونەری میللەتان 
سوودی دەبێت بۆ بەرەو پێشچوونی هونەر بە 
گشتی و سوود وەرگرتن لە یەكتری، بەڵام 
بە مەرجێك ئەو هون������ەرەی هونەرمەندێكی 
لوبنانی ی������ان توركی تێكەڵ بە هونەرەكەی 
خۆی دەكات مۆركی خ������ۆی پێوە بمینێت 
وات������ە بە جەماوەر بڵێی كە ئ������ەم گۆرانییە 
لە فۆلكلۆری ئ������ەم گەلە یان ئەم نەتەوەیە 
وەرگیراوە لە هەم������ان كاتدا ئەو كارەی تۆ 
پێشكەشی دەكەی و سەرچاوەكەی هونەری 
میللەت������ی خۆت نییە دەبێ بە ش������ێوەیەكی 
وا بێ������ت كە نامۆ نەبێ������ت لەگەڵ هونەری 
میللەتی خۆت، ئەگەر نا من پێم ئاس������اییە 
س������وود لە ئاوازی توركی فەرەنسی یۆنانی 
و هی هەر نەتەوەیەك������ی دیكە وەربگرم لە 
بە مەرجێك  بهێنم  بەكاریان  گۆرانییەكانمدا 

بزانم تێیدا سەركەوتوو دەبم.
* زۆر ج������ار باس لە هەندێك هونەرمەند 
دەكرێت گوایە ل������ە هەندێك وڵاتی عەرەبی 
رێگای������ان پێ نەدراوە ك������ە بچنە ناو خاكی 
هەندێك لەو وڵاتانە، ئایا تۆش هیچ كاتێك 
رێ������گات لێنەگیراوە بچیتە ن������او وڵاتێكی 

عەرەبی؟
- من ئەم ش������تانە زۆر بە ناماقوڵ دەبینم 
نازان������م بۆچی رێگا لە هونەرمەند دەگیرێ 
سەردانی وڵاتێك بكات و گۆرانی بڵێ من 
ئەگەر لە لوبنان كە وڵاتی خۆمە جەماوەرم 
نەبێت و بزانم كەس گوێ لە گۆرانییەكانم 
ناگرێ������ت بۆخ������ۆم گۆرانی ناڵێ������م و وازی 
لێدەهێن������م، ئەگەر جەم������اوەرم لە وڵاتێكی 
دیكە نەبێت چۆن دەچم گۆرانی لەو وڵاتە 
بڵێم، شتێكی دیكەی سەیر ئەوەی لە هیچ 
وڵاتێك������ی دیكە رێگا لە ك������ەس نەگیراوە 
گۆرانی بڵێ بۆچی لە وڵاتە عەرەبییەكان 
زۆر ج������ار باس لەم كێش������ەیە دەكرێ، بەڵام 
من پێم وایە كەس������انێك هەن س������وودمەندن 
لە نانەوەی ئەم كێش������انە بۆی������ە زوو زوو لە 
دەزگاكان������ی راگەیان������دن دەیوروژێن������ن بۆ 
ناوبانگی  لەسەر  ئەوەی كاریگەری هەبێت 
ئافرەتە  بەتایبەتی  هەندێك لە هونەرمەندان 

هونەرمەندە لوبنانییەكان.
* هەندێك هونەرمەن������دی لوبنانی یەك 
ئەلبووم لە گۆرانی میسری دەڵێن تۆ چی 

دەڵێی بۆ ئەمانە؟

- ب������ەلای منەوە كارێكی زۆر ئاس������اییە، 
چونكە هەر كەس������ێك ئازادە چی پێش������كەش 
بكات و زمانی ئێم������ە جیاواز نییە و بەڕای 
م������ن هونەر لە هەموو س������نوورەكان بە هێزترە 
بۆیە جەماوەری میسریش گوێ لە گۆرانی 
لوبنان������ی دەگرێ������ت و رەنگ������ە هەندێ������ك لە 
لوبنانییەكان جەماوەریان لە میس������ر زیاتر بێت 

وەك ئەوەی لە لوبنان هەیانە.
* ماوەیەك پروپاگەندە س������ەیر دژی تۆ 
دەكرا تا چەند كاریگەری بەسەر تۆوە هەبووە 

و هەڵوێستی خێزانەكەت چۆن بوو ؟
- من هیچ كاتێك گرنگیم بە پروپاگەندە 
و قسەی هەڵبەستراو نییە و ئەگەر زۆریش 
ئەزیەتم ب������دات وەڵامیان نادەمەوە، راس������تە 
رەنگە بۆ خێزانەكەم هەندێك ناخۆش بووبێت، 
بەڵام ئ������ەوان بڕوای تەواویان بە من هەیە و 
زۆر لە بارودۆخی تایبەتی من گەیش������توون 
بۆیە هەس������ت بەوە دەكەن كە هیچیان راست 

نین. 
* جوان������ی هی������چ رۆڵێك������ی هەبوو لە 

سەركەوتنی هونەرمەنددا؟
-بێگوم������ان جوان������ی نیعمەتێكی خوای 
گەورە بە مرۆڤی بەخش������یوە بە ش������ێوازی 
لە  یەكێكە  جیاجیا، جوان������ی روخس������اریش 
هونەرمەندی  دەرخستنی  زیاتر  هۆكارەكانی 
ئافرەت، بەڵام كەس تەنیا بە جوانی ناتوانێت 
ببێت بە هونەرمەندێكی س������ەركەوتوو ئەگەر 
باكگراوەندێكی هونەری باشی نەبێت، چونكە 
جوانی شتێكی رێژەییە و تا هەتایە نامێنێت، 
ئەوەی پشت بە جوانییەكەی ببەستێت دەبێ 
بە تێپەڕبوونی تەمەن واز لە گۆرانی گوتن 
بهێنێت ئەمەش راس������ت نیی������ە، چونكە زۆر 
هونەرمەندم������ان هەیە بە تەمەن زۆر گەورەن 
تاموچێژی  هونەرەكەیان  ئێس������تاش  كەچی 
تایبەت������ی خۆی هەیە و جەم������اوەر زیاتر لە 

جاران حەز لە گۆرانییەكانیان دەكات.
* ئەی چی دەڵێی بۆ ئەو هونەرمەندانەی 

نەشتەرگەری جوانكاری ئەنجام دەدەن؟
- ئەوە دەگەڕێتەوە س������ەر ئەو كەس������ە و 
جۆری ئەو نەش������تەرگەرییە، من خۆم دژی 
نەش������تەرگەری نیم و رەتی ناكەمەوە، بەڵام 
بەڕای مرۆڤ هەرچۆنێك بێت بە سروشتی 

خۆی جوانە.
* گوێ لە گۆرانییەكانی كێ دەگری؟

- ل�����������ە گۆرانیبێژە ن������اودار و كۆنەكان 
گوێ لە زۆری������ان دەگرم، هەروەها زۆر جار 
گوێ ل������ە گۆرانییەكانی خۆم دەگرمەوە بۆ 
ئەوەی بزانم كەموكوڕییەكانی چین و هەوڵ 
دەدەم لە كارەكان������ی دواتر ئەم كەموكوڕیانە 

نەهێڵم.

 كەمال محەمەد:      

 كەمال محەمەد خاوەن توانس������تێكی 
باشی هونەرییە و ئەو هەردەم لەگەڵ هەستی 
ئاوێتەی گۆرانیەكانی "كێ  ناسكی خۆیدا 
ب������وو كێ بوو و خانم گی������ان و تۆ پەپولەی 
س������ەربەردەكانی باوە نوور و ئازیز ئەمش������ەو 
گوڵ������ی رەعن������ا" دەكات ئەو بەهەس������ت و 
عاتیفەیەكی جوانەوە دەڵێت كوا ئێوارەی دوو 
چاوی پڕ گڕی ش������ینت سەرم كەیلی تەم و 
مژە شەویش داهات ئەو زەمەنەی دەسپێكی 
كاری هونەری كەمال محمد بووە تا ڕادەیەك 
دەتوانین بڵێین هون������ەر لەو بازنەیەدا چەقی 
بەس������تبوو، بەڵام هەر ل������ە دوای دەركەوتنی 
ئەم و چەند گەنجێكی ئەو كاتە س������تایلێك 
كە پڕاو پ������ڕ لە بۆنی س������لێمانی بووە، بوو 
بە دەس������تكەوتێكی تر بۆهونەری ڕەس������ەنی 
كوردی كەمال دوای ئەوەی بەرهەمی كۆچ 
ب������ڵاو دەكاتەوە پیش������وازییەكی باش لەلایەن 
جەماوەرەوە بەخۆوە دەبینێ������ت و هەوادارانی 
ئێس������تاش بۆ  خۆی ش������ادمان دەكات������ەوە، 
بەردەوامب������وون لە خزمەتی هونەری كوردیدا 
دوای������ن بەرهەمی هونەری خ������ۆی بەناوی 
)هاوڕێ(، كە خۆیی ل������ە )10( گۆرانیدا 
دەنگی  هەوادارانی  پیشكەش������ی  دەبینیتەوە 
دەكاتەوە، ئێمەش بە چاكمان زانی لەم دیدارە 

هونەرییەدا بەڕێزیان بە سەر بكەینەوە.

غوربەت زیاتر 
فێری هونەری 
رەسەنی كردم

دیمانە:سۆران مارف كریم 
Soranmarif@hotmail.com

شارەكانی 
كوردستان 

گەشەسەندنی 
بەخۆوە بینیوە، 

تكام وایە بە 
ویژدانەوە 

لە پرۆسەی 
هەڵبژاردن دەنگ 

بدەن

لە ڕێگای گوڵانەوە رایدەگەیەنێت كەی بەرهەمی نوێی بڵاودەبێتەوە

 خۆشەویستی
 خاك و نیشتیمان

 و خەڵك
 وایلێكردین
 ستایلێك بۆ

 خزمەت كردنی
 هونەری كوردی

 هەڵبژێرین

* ل������ە س������ەرەتای س������اڵانی هەش������تاكانەوە 
سەرقاڵی كاری هونەریت، كەچی دەبینرێت تەنها 
س������تایلێكی تایبەت بە خۆت هەڵبژاردووە هیچ 
پرس������یار  نەكردووە،  تیا  كاتێك گۆڕانكارییەكت 
ئەوەیە هەوڵت نەداوە ل������ەو بازنە هونەرییە بێیتە 

دەرەوە و گۆڕانكاری لەو ستایلەدا بكەیت؟
-پرس������یارێكی جوانە س������تایلی من ستایلی 
ساڵانی هەشتاكەنەو ستایلی سلێمانییە ستایلێكە 
تێكەڵ بە ناخی سلێمانی بووە تەنانەت ئەو ستایلە 
كاریگەری لەسەر ش������ارەكانی هەولێرو دهۆك و 
كەركوكیش هەبووە، ئێستا كۆمەڵێك گەنج لاسایی 
ستایلی ئێمە ئەكەنەوە ئێمە كۆمەڵێ گەنج بووین 
گرنگیمان بەو س������تایلەی خۆمان داوە لە سیدی 
بەرهەمی كۆچ گۆڕانكارییەكمان لەو ستایلەدا 
كرد بەو مەرجەی لە بازنە نەچێتە دەرەوە ئەتوانم 

بڵێم گۆڕانكارییەكەگۆڕانكارییەكی جوان بوو 
*كۆمەڵێك گەنج ئێستا لاسایی ئەو ستایلەی 
ئێوە دەكەن������ەوە تۆ پێت وایە تاچەند حەقیان داوە 

بەو ستایلەو سەركەوتوون ؟
-منیش س������ەرەتا بە كاری لاس������ایی كردنەوە 
دەس������تم پێك������ردووە زۆر جار گوێ������م لە دەنگی 
مامۆس������تای نەمر )حەسەن زیرەك و محەمەدی 
ماملێ و عەلی مەردان و كەریم كابان( گوتووە 
و دواتر س������تایلی تایبەت بە خ������ۆم هەڵبژەردووە 
من پێم خۆش������ە ئ������ەو گەنجان������ەش گوێگر بن 
پاشان ستایلی خۆیان هەڵبژێرن نەوەك بەڕیتمی 
كارەكان������ی كەمال محەمەد دەس������ت پێ بكەن و 
بەڕیتمی كەمال محەمەد كۆتایی پێبێنن من پێم 

خۆشە گۆڕانكاری لە كارە كانیدا بكەن 
* تۆ ئایندەی ئەم گەنجانە چۆن دەبینی؟

-من پێم وایە چەند كەسێكیان باشن و ئەتوانن 
خزمەتی هونەری كوردی بكەن 

* ئەو س������تایلەی تۆ هەمیش������ە دەمانباتەوە 
بۆ لای یادگارییە خۆش و ناخۆش������ەكان پرسیار 

ئەوەیە چۆن بیرۆكەی ئەم ستایلەتان دانا ؟ 
-ئێم������ە ئەو دەمە ل������ە بازنەیەكدا بووین ڕژیم 
نەی دەهێشت لەو بازنەیە بچینە دەرەوە هەمیشە 
لە تەمومژدا كارمان دەكرد خۆشەویستی خاك و 
نیشتیمان و خەڵك وایلێكردین ستایلێك بۆ خزمەت 
كردنی هونەری كوردی هەڵبژێرین خۆشەویستی 
ئێمە بۆ منداڵی پێشمەرگەیەك بوو بۆ منداڵێكی 
ئەنفال بوو ئەو خۆشەویستی و سۆزو وەفای ئێمە 
بۆ ئەوان وایكرد لە خزم������ەت هونەری كوردیدا 
كار بكەی������ن بۆ نمونە )جەژنێك بەش������ێوەی( كە 
نەورۆزەكەم  نیشتیمانییەو گۆرانی  گۆرانییەكی 
تائێستاش لەلای جەماوەر بوونیان هەیەو خەڵكی 

گوێیان لێدەگرێت.
* ئەو س������تایلە نوێیەی س������اڵی هەشتاكان 
كە ئێ������وە هێناتانە ناو هون������ەری كوردییەوە كە 
بریتی بوون لە بەڕێزان )س������الار سەلمان، كاروان 
عوسمان، عەتا ئەحمەد، سالار مەحمود( تاچەند 

زەرورییەتێكی هونەری بوو؟ 
-دەبوو ئێمە لەو كاتەدا كارمان بكردایە كە لەو 
دەمەدا تیپی مۆسیقایی باواجی كۆیە یە تیپی 
مۆس������یقای هەولێر هەبوو، كاری زۆر باش������یان 
ب������ۆ هونەری كوردی دەكرد، ب������ەڵام لەو كاتەدا 
هونەرمەند )س������الار سەلمان( توانی بەشێوەیەكی 
نوێ كۆمەڵێك كاری هونەری جوان پێشكەش بە 
ئێمە بكات و پاشانیش كاك ) عەتا ئەحمەد ( بە 
هەمان شێوە لە سەر ئەو ستایلە كۆمەڵێك كاری 

جوانی پێشكەش������ی ئێمە ك������رد، منیش خۆم لەو 
زەمەنەدا ئاواز دانەر بووم و سودم لە ئاوازەكانی 
خۆم بینیووە بە پێویس������تمان زانی بەس������تایلێكی 
نوێ لە خزمەتی هونەری كوردیدا بوونی خۆمان 

بسەلمێنین 
* چ������ۆن توانیتان زوو بەو س������تایلە نوێیەوە 
ڕۆبچنە ن������او ناخی خەڵك������ەوە بەرهەمەكانتان 
لەلایەن جەماوەرەوە بە شێوەیەكی باش پێشوازی 

لێبكرێت؟
-خۆشەویس������تی خەڵك������ی گڕوتینی زیاتری 
بە ئێمە دە بەخش������ی و س������ەروەتی ئێمەش كارە 

هونەرییەكانمان بوو بە خەڵكەمان بەخشی 
*تیپی مۆسیقای س������لێمانی بە چەترێك بۆ 
هونەرمەندانی سلێمانی ناو دەبرا كەچی )كەمال 
محەمەد و س������الار س������ەلمان و سالار مەحمود و 
عەتا ئەحمەد و كاروان عوسمان( لە دەرەوەی ئەو 
تیپە كاریان دەكرد ه������ۆكاری ئەم دورە پەرێزییە 

بۆچی دەگەڕێتەوە ؟
-ئێمە حەزمان دەكرد خۆمان بە س������تایلێكی 
نوێوە لە خزمەتی هەن������ەری كوردیدا كارەكانمان 
پێشكەش بكەین تا ئەمڕۆش ئەو ستایلەی ئێمە 
لە لای خەڵكە پێش������وازییەكی زۆری لێدەكرێت 
هیوادارین توانیبێتمان بەو س������تایلە خزمەتێكی 

هونەری كوردی بكەین 
*كێ لەپشت دەركەوتنی هونەرمەند )كەمال 

محەمەد (ەوە بوو ؟ 
-خۆشەویستی خەڵك و نیشتمانەكەم لە پشت 

دەركەوتنی منەوە بوو 
*زۆر جار كە گوێبیس������تی دەنگی بەڕێزت 
دەبی������ن دەمانباتەوە بولای دەنگە بەس������ۆزەكەی 
هونەرمەن������دی كۆچكردوو )كاروان عوس������مان ( 
پرس������یار ئەوەیە تۆی لەگەڵ هونەری )كاروان 

عوسمان( گرێداوە ؟ 
-دیارە )كاروان عوس������مان ( ی نەمر یەكێك 
ب������وو لە لە ه������اوڕێ خۆشەویس������تەكانم و یەك 
ستایل كە بە یەكەوە كارمان تێدا دەكرد بەیەكەوە 
بەستبووینەوە خۆشەویستی من و كاروان عوسمان 
لە سەر بنەمای هاوڕیەتییەكی پاك بوو لە سەر 
بنەمایەكی هونەری پاك بوو من هەمش������ە ئەو 
بە مامۆس������تای هونەری كوردی ناو دەبەم ئەو 
توان������ی خزمەتێكی بەر چاو بە هونەری كوردی 

بگەیەنێت 

ژمارە )739( 
2009/6/29

هــونــەری

58



ژمارە )739( 
2009/6/29

هــونــەری

59

*ئ������ەوەی جێ������گای پرس������یارە زۆر لە ئێوە 
لەگەڵ هونەرمەند )كاروان عوسمان( گۆرانی 
نەتەوەیتان پێش������كەش دەكرد، هەڵوێس������تی ئەو 

كاتەی ڕژیم چۆن بوو بەرامبەر ئێوە ؟ 
نش������تیمانیمان  گۆرانییەكی  كات������ێ  -ئێمە 
پێش������كەش دەكرد هەتا ماوەی������ەك لە بەرچاوی 
ڕژێم خۆمان دەش������اردەوە، لە ماڵی خزموكەس 
و كارمان جاری وا هەبووە ماوەی یەك مانگ 
نەمانتوانی������ووە ل������ە ماڵەوە بێین������ە دەرەوە، ئێمە 
ئەو كات������ە زۆر بە ئیحساس������ەوە گۆرانیمان بۆ 
هەرهەمان  ئێستاش  دەگووت،  نیشتیمانەكەمان 
ئحساس������م هەیە و گۆرانیم بۆ نیش������تیمانەكەم 
چڕیوە، هی������وام وایە توانیبێتم خزمەت هونەری 

كوردی بكەم 
گۆرانییەكی  ك������ە  *گۆرانی)نیش������تیمان( 
بەرهەمی )كۆچ( بوو كە دواین كاری بەڕێزتان 
ئام������اژەت ب������ەوە داوە كە)نیش������یمان هەمومان 
غەدرمان لێكردووی( ئەتەوەێ لەم گۆرانییەوە 

چ پەیامێك بگەیەنیت؟
- ئەمەوێ بڵێم بەداخەوە لای هەندێ كەس 
ئەو ئیحساس������ەی نیە بۆ نیش������تیمانەكەی لە 
كاتێك������دا ئەوەی ئەمڕۆ هاتۆتە بوون بەرهەمی 
خەبات قوربانی دانی ئەو گەلە ستەم دیدەیە كە 
چەندین س������اڵە لەلایەن ڕژێم وە دەچەوسێتەوە و 
چەوس������ێنراوەتەوە من ئەمڕۆ لە كوردستاندا كە 
بە ئازادی گۆران������ی دەڵێم بەرهەمی خەبات و 
قوربان������ی دانی ئەو گەلەیە بۆیە دەبێت ئێمەش 
لەیادی نەكەی������ن ئیحساس������مان هەبێت تاوەكو 
چارەنووس������ی نەتەوەكەمان لە دەس������ت نەچێت 
نەچێت  بەرەو هەڵدێر  نیشتیمانەكەمان  ئایندەی 
ئ������ەوا چەن������د ڕۆژێكی تر پرۆس������ەی دەنگ 
دان������ە داوام وای������ە هەموو كوردێك بەش������داری 
لەم پڕۆس������ە یەدا ب������كات دەنگی حەقی خۆی 
ب������دات و بە ویژدان������ەوە دەنگی خۆی������ان بدەن 
م������ن ناڵێ������م كەموكورتی نییە، ب������ەڵام ئەگەر 
تەماشای شارەكانی كوردستان بكەین بێگومان 
گەشەس������ەندنێكی بەرچاوی ب������ە خۆوە بینیووە 
بابە هەموومان دەس������كەوتەكانی میللەتەكەمان 
بپارێزین ئەو داهاتەی كە هەمانە لە دەس������تی 
نەدەی������ن جارێكی تر دەڵێم تكای������ە بەویژدانەوە 
دەنگی خۆتان بدەن و خوێنی ش������ەهیدان لە یاد 

نەكەن ئەم هەلە لە دەست نەدەین 

*زۆر جار تەئكید ل������ە تواناوكارە هونەرییە 
ڕەس������ەنەكانی هونەرمەندان ) حەس������ەن زیرەك، 
مامل������ێ، تاهی������ر توفیق و عەل������ی مەردان( 
دەكەیت������ەوە كەچی هەندیك پێیان وایە مێژووی 
پێشكەوتن و گەشەس������ەندنی گۆرانی كوردی 
بۆكاتە دەگەڕێتەوە كە مۆس������یقای توركی و 
عەرەبی فارس������ی ئاوێتەی مۆسیقای كوردی 

بوو تۆ پەیامت چییە بۆئەو كەسانە؟
-م������ن پەیامم بۆ هیچ كەس������ێك نییە تەنها 
ئەوەن������دە دەڵێم كاری جوان ل������ە ناخ و ویژدانی 
خەڵك دا دەمێنێتەوە و كاری خراپ لای خەڵك 

زوو دەمرێ و لە دڵی خەڵكدا جێی نابێتەوە 
*تۆ پێت وایە دەبێ������ت هونەرمەند موڵكی 

خەڵك بێت یان تەنها لایەنێكی سیاسی ؟ 
ل������ەوەی چۆن  ئ������ازادن  -خەڵك������ی خۆیان 
بیردەكەنەوە بەڵام من پێ������م وایە هونەرەكەم بۆ 

خەڵكی وبەتەنها و بۆ نیشتیمانەكەم 
*بۆچی تائێستا كۆنسێرت لە شاری هەولێر 

سازنەكردووە ؟ 
- لە بەرنامەمدا نییە لە هەموو ش������ارەكانی 
كوردس������تان كۆنس������رێت س������از بكەم هۆكاری 
ئەوەی من كۆنس������رێتم لە شاری هەولێر ئەنجام 
نەداوە تەنها بۆ ئ������ەوە دەگەڕێتەوە كەمن بوارم 
بۆنەڕەخاس������ەوە بەنیازم لەئایندەدا ئەگەر بوار 
خۆشحاڵ  هەولێریش  جەماوەری  بڕەخس������ێنێت 

بكەم 
هونەریت������ان  پڕۆژەیەك������ی  *ئێس������تاچ 

لەبەردەستایە؟
-بۆ بەتەئكید گەڕانەوەی من بۆكوردستان 
بە مەبەستی تۆماركردنی س������یدییە نوێیەكەم 
بووم كە خۆی ل������ە )10( گۆرانیدا دەبینێتەوە 
س������وپاس بۆ خواتەواوی كارە هونەرییەكەم بە 
كۆتاهات ئ������ەم بەرهەم بە ناوی ) هاوڕێ( یە 
داوەو  ئەنجام  كارەكانم  پێش������ووم  لەسەرستایلی 
كاری مۆس������یقا لەلای������ەن هونەرمەندان )عەتا 
احمد، كارزان كامیل، نوێن������ەر ئەحمەد، ئالان 
كامیل(ەوە كاری تۆمار كردنی ئەم بەرهەمەش 
لە ستۆدیۆ )پیان-لە شاری سلێمانی ئەنجام داوە 
تەواوی ئاوازی گۆرانییەكانیش لەلایەن برای 
خۆشەویس������ت و بەڕێزم كاك )عەتا ئەحمەد(ەوە 
ئامادە كراوە لە ش������عری ش������اعیران )محەمەد 
عومەر عوس������مان و ئەحمەد محەمەد و عەتا 

ئەحمەد و ئس������ماعیلەوە ئەرك������ی بڵاوكردنەوەو 
بەرهەمهێنانی ئەم كارەش لەلایەن س������ەنتەری 
ڕۆش������نبیری ش������ار لە س������لێمانی گرتویەتییە 

ئەستۆ 
* تاچەند پێت وایە ئەم كارە پێشوازییەكی 

باشی لێدەكرێت لەلایەن جەماوەرەوە ؟
-من هەموو هەوڵەكانی خ������ۆم لەم كارە دا 
خس������تۆتە كار، بەڵام وەڵامی ئەم پرس������یارە بۆ 

جەماوەر بەجێ دێڵم 
* تاچەند ئەو ش������اعیرانەی كارت لەس������ەر 

كردوون ئاوێتەی ئیحساس و ناخی خۆتن ؟
-بە دڵنیاییەوە هەموو ئاوێتەی هەس������ت و 
ئحساس������ی خۆمن من هەمیش������ە كار لەسەر 
هۆنراوەی������ەك دەكەم كەڕنگدانەوەی ژیانی خۆم 

بێت 
*كەی بەنیازی بڵاوكردنەوەی نوێیەكەتی؟

لەڕێ������گای گۆڤ������اری گوڵان������ەوە ئەو   -
پەیامەتان پێ دەگەیەنم كە لەدوای هەڵبژاردنی 
پەرلەمانی كوردس������تان بەرهەم������ی نوێی من 
بەناوی ) ه������اوڕێ( بڵاودەكرێتەوە لێرەش������ەوە 
سوپاسە س������ەنتەری ڕۆشنبیری شار دەكەم كە 
ئەم ئەركەیان گرتۆتە ئەس������تۆ، ئەم بەهەمەش 
پێشكەش������ە بە هەموو عاش������قان و منداڵانی 

كوردستانم كردووە. 
*ماوەی چەند س������اڵێكە ل������ە تاراوگە ژیان 
دەگوزەرێن������ی تۆ ت������ا چەن������د كەوتویتە ژێر 

كاریگەری غوربەتەوە ؟
-من لەوەتەی كوردس������تانم بەجێ هێشتووە 
لە ژێ������ر كاریگەری غورب������ەت و دوورە وڵاتیم 
هەربۆی������ەش وایكردووە زیاتر گوێ لە هونەری 
ڕەسەن بگرم من هەرچەند دوورم لەگەڵ ئاو و 
ه������ەوای وڵاتەكەم دوژیم هەمووتان دەزانن هەر 
چەند ماڵم لەس������ویدە، بەڵام لە ساڵێكدا شەش 
مانگی لەگەڵ خەڵكی س������لێمانی و وڵاتەكەم 
بەس������ەر دەبەم هەرگیز من لە سلێمانی خۆم بە 
میوان نازانم وە ئەگەر بوار بڕەخس������ێت بەنیازم 
بەیەكجاری بێمەوە سلێمانی ژیان بەسەر بەرم 

*دواین پەیامت ؟ 
هەر ئەوەندە دەڵێم ئەگەر تەمەن مابێ تەمەنا 
دەكەم لە هونەری كوردیدا تەواوی بكەم، هیوام 
وایە ئەو هەوڵ������ەی داومە لەخزمەتی هونەری 

كوردیدا شوێنی خۆی گرتبێ.

 ئەوەی ئەمڕۆ
 هاتۆتە بوون

 بەرهەمی خەبات
 قوربانی دانی

 ئەو گەلە ستەم
 دیدەیە كە

 چەندین ساڵە

